Նախագիծ

ԱՐՁԱՆԱԳՐՈՒԹՅՈՒՆ
2013թ. դեկտեմբերի 2-ի`Հայաստանի Հանրապետության կառավարության և Ռուսաստանի Դաշնության կառավարության միջև զինվորական սուրհանդակափոստային կապի ոլորտում համագործակցության մասին

համաձայնագրի մեջ փոփոխություններ կատարելու մասին

 
Հայաստանի Հանրապետության կառավարությունը և Ռուսաստանի Դաշնության կառավարությունը, այսուհետև` Կողմեր,

համապատասխան` 2013թ. դեկտեմբերի 2-ի` Հայաստանի Հանրապետության կառավարության և Ռուսաստանի Դաշնության կառավարության միջև զինվորական սուրհանդակափոստային կապի բնագավառում համագործակցության մասին համաձայնագրի (այսուհետ` Համաձայնագիր) 10-րդ հոդվածի, 


նկատի ունենալով 2014թ. մայիսի 29-ի Եվրասիական տնտեսական միության մասին Պայմանագիրը և “2014թ. մայիսի 29-ի Եվրասիական տնտեսական միության մասին Պայմանագրին” Հայաստանի Հանրապետության միանալու մասին” 2014թ. հոկտեմբերի 10-ի պայմանագիրը, 
 
համաձանեցին հետևյալի մասին.

Հոդված 1


Համաձայնագրի 2-րդ հոդվածը լրացնել հետևյալ բովանդակության  պարբերությամբ.


«”սուրհանդակներ (ցրիչներ և թղթատարներ)” – Կողմի պետության լիազորված մարմնի պաշտոնատար անձ, ով` այդ Կողմի պետության օրենսդրությանը համապատասխան, իրականացնում է զինվորական նամակագրության առաքման պարտականությունները:»:
Հոդված 2


Համաձայնագրի 3-րդ հոդվածը շարադրել հետևյալ խմբագրությամբ. 

«                                             Հոդված 3

Սույն Համաձայնագրի իրագործման համար Կողմերի լիազորված մարմիններն են`
Հայկական կողմից` Հայաստանի Հանրապետության  պաշտպանության նախարարությունը,

Ռուսական կողմից` Ռուսաստանի Դաշնության պաշտպանության նախարարությունը:


Կողմերն իրենց լիազորված մարմինների կամ դրանց անվան փոփոխության մասին միմյանց ծանուցում են դիվանագիտական ուղիներով:»:

Հոդված 3


Համաձայնագրի 5-րդ հոդվածի առաջին և երկրորդ պարբերությունները շարադրել հետևյալ խմբագրությամբ. 

«Սույն Համաձայնագրին համապատասխան առաքվող զինվորական նամակագրությունը, համարվում է անձեռնմխելի և ենթակա չէ ոչ առաքման խոչընդոտմանը, ոչ գաղտնազերծմանը:

Կողմի պետության սահմանային մարմինները, որի տարածքով առաքվում է զինվորական նամակագրությունը, ապահովում են սուրհանդակներին (ցրիչներին և թղթատարներին)  պետական սահմանի անարգել հատումը սույն Համաձայնագրի 6-րդ հոդվածով նախատեսված փաստաթղթերի ներկայացման դեպքում և աջակցում են զինվորական նամակագրության օպերատիվ առաքման կազմակերպմանը և իրենց իրավասությունների շրջանակներում նրանց ծառայողական պարտականությունների կատարման դեպքում անհրաժեշտ օգնություն են ցուցաբերում:»:

Հոդված 4


Հանել Համաձայնագրի 6-րդ հոդվածի երկրորդ և վեցերորդ պարբերությունները: 
Հոդված 5


Համաձայնագրի Հավելվածի 8-րդ կետը շարադրել հետևյալ խմբագրությամբ.


«8. Չի թույլատրվում զինվորական նամակագրության առաքում այն Կողմի պետության տարածք, ում պետության օրենսդրությամբ արգելված վտանգավոր բեռներին և նյութերին է վերաբերում (այդ թվում` զենք, թմրանյութեր և դրանց կիրառմանը և պատրաստմանը նպաստող) զինվորական նամակագրության պարունակությունը:»:

Հոդված 6


Հանել Համաձայնագրի Հավելվածի 9-րդ կետի`
«, ինչպես նաև լիազոր մարմինների կողմից տրված հաշվեցուցակային զենքի մասին տվյալներ` Հայաստանի Հանրապետության կառավարության և Ռուսաստանի Դաշնության կառավարության միջև զինվորական սուրհանդակափոստային կապի ոլորտում համագործակցության մասին Համաձայնագրի 6-րդ հոդվածի համաձայն:» բառերը:

Հոդված 7

Սույն Արձանագրությունն ուժի մեջ է մտնում Համաձայնագրի 10-րդ հոդվածով նախատեսված կարգով:


Կատարված է______-ում ______________________-ին, երկու բնօրինակով, յուրաքանչյուրը հայերեն և ռուսերեն, ընդ որում երկու տեքստերն էլ հավասարազոր են:

Հայաստանի Հանրապետության


Ռուսաստանի Դաշնության

կառավարության անունից 



կառավարության անունից

